«Коми Республикаын Том йӧз волысь плансӧ лӧсьӧдісны асьныс том йӧзыс»

Та йылысь Сыктывкарын висьталіс Коми Республикаса Юралысь Вячеслав Гайзер Том йӧзлӧн  волы сиӧм медшӧр мероприятиеяс видлалігӧн.
«Сы вылӧ, медым водзмӧстчӧмторъяссӧ пӧртны олӧмӧ абу отчёт да пас ради, а медым збыль кыскыны йӧзӧс, отсавны налы, сӧвмӧдны налысь быд сикас туйвизь, колӧ, медым мероприятиеяссӧ да найӧс олӧмӧ пӧртан плансӧ лӧсьӧдісны том йӧзыс асьныс. Республика дась отсасьны сьӧмӧн. Медколанаыс – сетны позянлун челядьлы сӧвмыны да вӧчны радейтанатор», - пасйис республикаса Юралысь.
Вячеслав Гайзер вӧзйис сідзжӧ пыртны Том йӧз волӧн планӧ сэтшӧм мероприятиеяс, кутшӧмъясӧс сиӧма айму радейтны велӧдӧмлы: «Неважӧнся пример – том йӧзӧс айму радейтны велӧдӧм кузя Воркутаса форум вылын висьталісны зэв уна бур вӧзйӧм, кыдзи бурмӧдны тайӧ уджсӧ. Чайта, мый том йӧзлысь водзмӧстчӧмъяссӧ колӧ видлавны медводз.  Талун тайӧ уджсӧ нуӧдӧны нин быд сикас ӧтувъя  органиазцияяс да ӧтмунӧмъяс да ми дасьӧсь налы отсавны».
Вячеслав Гайзер тӧдчӧдіс: Унджыкысьсӧ, кор сёрниыс мунӧ проектъяс йылысь, чайтсьӧ, мый уджалам сӧмын вузын велӧдчысьяскӧд. Эм сэтшӧм категория том йӧз, кодъяс оз кӧсйыны босьтны вылыс тшупӧда тӧдӧмлун. Миян республикаын,  кыдзи и став Россия пасьтала, оз тырмыны уджалан кадръяс. Сы вӧсна том йӧзыс асьныс гӧгӧрвоӧны, мый налы медколана да кыдзи колӧ налы сӧвмыны. Миянлы колӧ думыштны сы йылысь, кыдзи котыртны уджсӧ быд категорияа том йӧзкӧд. Тайӧс, медводз, колӧ вӧчны том йӧзлӧн проектнӧй комитетлы, кодлы колӧ збыльмӧдны Том йӧз волысь уджтас, мый йылысь ме висьталі Каналан Сӧвет водзын докладын».
***Коми Республикаын том йӧзлысь во нуӧдан медшӧр мероприятиеяс йылысь висьталіс республикаса йӧзӧс велӧдан министр Дмитрий Беляев.

Сёрниын участвуйтіс том йӧзлӧн ӧтув организацияясса 50-ысь унджык зільысь.
